
GOUVÈNÈ CUOMO ANONSE ALEJMAN SOU PRÈ ETIDYAN POU NOUYÒKÈ KI TE AFEKTE NAN  
SIKLÒN SANDY 

 

Nouyòkè nan konte sinistre yo kalifye pou yon peryòd gras 90 jou pou peye prè yo 

 

Gouvènè Andrew M. Cuomo te bay New York State Higher Education Services Corporation (HESC) lòd 
pou akòde alèjman tanporè sou prè etidyan pou Nouyòkè ki te afekte nan Siklòn Sandy. Si yo mande sa, 
Nouyòkè nan konte Bronx, Kings, Nassau, New York, Queens, Richmond, Rockland Suffolk ak 
Westchester kalifye kounye a pou yo benefisye de yon peryòd gras 90 jou, soti 27 oktòb 2012 rive 25 
janvye 2013, pou repeye prè etidyan yo. Tout manm lame yo te rele pou ede apre Siklòn Sandy ap  
kalifye tou. 
 

“Na p travay pou remete Nouyòkè anfòm apre Silkòn Sandy atravè tout alejman ak sipò posib,” te 
deklare Gouvènè Cuomo. “Sila yo ki pèdi kay ouben toujou san kouran pa dwe gen tèt yo chaje ak 
enkyetid pou reta nan peman prè etidyan yo. Peryòd gras na p bay la pral bay Nouyòkè sa yo yon souf 
pou yo ka konsantre yo sou rekonstriksyon ak rekòmanse vi yo apre tanpèt la.” 
 

Anplis sispansyon aktivite rekouvreman yo, lòt aksyon pou ede moun ki fè prè etidyan epi ki te viktim 
pral gen ladan yo sispansyon ouben repriz notifikasyon pou non peman ouben defayans nan peman 
HESC voye bay ajans kontwol, sispansyon ranvwa pou sezi salè reglemantè ak sispansyon apèl pou 
rekouvreman kote moun ki gen prè etidyan nan New York, New Jersey ak Connecticut epi ki pa peye prè 
etidyan federal yo. 
 

“Plis pase 80 pousan nan moun ki dwe nou yo epi ki gen prè etidyan ki nan soufrans ouben pa ranbouse 
abite nan  zòn metwopoliten Vil New York la ak ozalantou li yo” te deklare Magee, Prezidan enterimè 
HEC. “Se yon lòt eleman nan efò jeneral Gouvènè a pou l ede sila yo ki te sibi domaj nan Sandy.” 
 

Fòk moun ki dwe yo kontakte HESC pou mande yon sispansyon tanporè nan nimewo 1-866-991-HESC 
(4372) ouben nan adrès email Dept736@hesc.ny.gov. Yon opsyon spesifik te ajoute nan nimewo gratis 
pou viktim Sandy yo. 

